
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Оланiн стрöитöм либö ньöбöм вылö кредитнöй организацияясысь гражданаöн босьтöм кредитъяс кузя прöчент мынтöм вылö рöскод юкöн Коми Республикаса республиканскöй бюджетысь вештан (субсидируйтан) пöрадок йылысь

Медым Коми Республикаын водзö сöвмöдны оланiн стрöитöм да ньöбöм вылö кредитование система кредитнöй организацияяслысь сьöм кыскöмöн, сетны гражданалы государствосянь отсöг оланiн мытшöдъяс решитöмын да збыльмöдны "2005 во вылö Коми Республикаса республиканскöй бюджет йылысь" Коми Республикаса Оланпаслöн 41 статья Коми Республикаса Правительство шуис:

1. Вынсьöдны Оланiн стрöитöм либö ньöбöм вылö кредитнöй организацияясысь гражданаöн босьтöм кредитъяс кузя прöчент мынтöм вылö рöскод юкöн Коми Республикаса республиканскöй бюджетысь вештан (субсидируйтан) пöрадок (водзö – кредитъяс) содтöд серти.

Тайö Пöрадокыслöн выныс паськалö 2005 воын январ 1 лунсянь декабр 31 лунöдз граждана да кредитнöй организацияяс костын кырымалöм кредитнöй сёрнитчöмъяс вылö став кад кежлö.

2. Индыны, мый Коми Республикаса республиканскöй бюджетысь вештыссьö (субсидируйтсьö) гражданалöн збыль рöскодысь 2/3 рöскодыс дыр кадся оланiн кредитöн вöдитчöмысь прöчент мынтöм вылö, мый сетöма кредитнöй организацияясöн (водзö – субсидияяс), но абу унджык Россия Федерацияса Шöр банклöн öнiя рефинансируйтан  2/3 ставкаысь, лöсялана финансöвöй во кежлö Коми Республикаса республиканскöй бюджетысь та вылö индöм сьöм мында.

Субсидиялöн ыдждаыс тöдмавсьö прöчент ставкаысь, мый индöма кредитнöй организацияясöн кредитнöй сёрнитчöм кырымалiгöн кредитöн вöдитчöмысь, да выль пöв артавсьö сэк, кор кредитöн вöдитчöмысь кредитнöй организация чинтö прöчентнöй ставкасö либö чинö Россия Федерацияса Шöр банклöн рефинансируйтан ставкаыс. Кредитнöй организация кö прöчент ставкасö содтö, субсидия выль пöв оз артавсьы.

3. Урчитны Коми Республикалöн экономика сöвмöдан министерствоöс гражданалы субсидия сетöм кузя удж котыртысьöн.

4. Коми Республикаса сьöм овмöс министерстволы да Коми Республикаса экономика сöвмöдан министерстволы быд во локтан финансöвöй во кежлö Коми Республикаса республиканскöй бюджет лöсьöдiгöн артавны сьöм, мый индöма тайö шуöмлöн 2 пунктын.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса сьöм овмöсса министр В.М.Гайзерлы.

Коми Республикаса Юралысь                                                      В.Торлопов

Сыктывкар

2005 вося март 23 лун

64 №

Вынсьöдöма 

Коми Республикаса Правительстволöн

2005 во март 23 лунся 64 №-а шуöмöн

(содтöд)

Оланiн стрöитöм либö ньöбöм вылö кредитнöй организацияясысь 

гражданаöн босьтöм кредитъяс кузя прöчент мынтöм вылö рöскод юкöн Коми Республикаса республиканскöй бюджетысь вештан (субсидируйтан)

ПÖРАДОК

1. Тайö Пöрадокыс индö Оланiн стрöитöм либö ньöбöм вылö кредитнöй организацияясысь гражданаöн босьтöм кредитъяс кузя прöчент мынтöм вылö рöскод юкöн Коми Республикаса республиканскöй бюджетысь вештöмлысь (субсидируйтöмлысь) мунанног (водзö – субсидияяс).

 2. Субсидия вылö право сетсьö индöм ногöн оланiн бурмöдöмын судзсьытöм да учёт вылын сулалысь гражданалы, кодъяс Коми Республика мутасын оланiн стрöитöм либö ньöбöм вылö сьöм босьтöм могысь 2005 воын январ 1 лунсянь декабр 31 лунöдз кырымалiсны кредитнöй организациякöд кредитнöй сёрнитчöм.

Та дырйи субсидия вермасны сетны сэк, кор субсидия босьтысь гражданинлöн (либö гозъялöн, налöн бать-мамлöн либö мукöд йöзлöн, кодлöн чöжöсыс лыддьыссьö кредит ыджда арталiгöн да кодöс кредитнöй сёрнитчöмын пасйöма созаёмщикöн (водзö – созаёмщикъяс) шöркодя тöлысьнас чöжöсыс лоö 20 сюрс шайтысь оз унджык.

Тöлысся шöркодь чöжöсыс артавсьö гражданинöн (либö созаёмщикъясöн) босьтöм чистöй чöжöсысь, мый примитсьö кредит ыдждасö лыддигöн кредитнöй организацияöн.

3. Субсидия босьтны кöсйысь граждана кредитнöй сёрнитчöм кырымалан лунсянь 1 воысь оз сёрджык шыöдчöны аслас оланiн (регистрация) серти меставывса асвеськöдлан органö тайö Пöрадок дорö 1-а содтöдын индöм форма серти шыöдчöмöн.

Шыöдчöмкöд сетöны татшöм документъяс:

а) кредитнöй сёрнитчöмлысь копия;

б) кредитнöй организациясянь гражданинлöн (созаёмщикъяслöн) кредит сетiгöн артыштöм чистöй чöжöс ыджда йылысь справка;

в) гражданаöс оланiн бурмöдöмын судзсьытöмöн лыд вылö босьтöм йылысь справка.

Таысь кындзи, граждана, кодъяс ньöбисны олан жыр либö стрöитöны оланiн пайö босьтöмöн либö сьöм пуктöмöн (ас керка стрöитчысьяс кындзи), субсидия босьтöм вылö шыöдчигöн сетöны вöрзьöдны позьтöм эмбур вылö эмбур инöд государственнöя пасйöм йылысь эскöдан гижöд копия либö законодательстволöн тшöктöмъяс серти пайö босьтöмöн оланiн стрöитöмын (сьöм пуктöмын) кырымалöм сёрнитчöм копия.

Лоöны кö индöм шыöдчöмын пасйöмторъясын вежсьöмъяс либö кредитнöй сёрнитчöмлöн условиеясö пыртсьöны вежсьöмъяс, субсидия босьтысь гражданинлы колö тöдмöдны аслас оланiн (регистрация) серти меставывса асвеськöдлан органсö индöм вежсьöмъяс йылысь гижöмöн.

Гражданин вермас субсидияысь öткажитчыны, ассьыс решение помкасö та дырйи висьтавтöг.

4. Меставывса асвеськöдлан органъяс Коми Республикаса экономика сöвмöдан министерствокöд кырымалöм артмöдчöмъяс подув вылын видлалöны гражданаöн вайöм документъяссö тайö Пöрадоклы лöсялöм кузя, лöсьöдöны да вынсьöдöны гражданалысь списокъяс, кодъяслы лоö сетöма субсидиясö, да мöдöдöны найöс Коми Республикаса экономика сöвмöдан министерствоö, а сiдзжö кредит сетысь кредитнöй организацияясö быд тöлысь отчётнöй тöлысь бöрся тöлысьлöн 5-öд лунöдз.

Списокъяс дорö пуктыссьöны гражданалöн шыöдчöмъяс да меставывса асвеськöдлан органöн да кредитнöй организацияясöн эскöдöм документъяс, мый артыштöма тайö Пöрадокса 3 пунктöн. 

5. Гражданалы, кодъяслы лоö сетöма субсидияяс, списокъяс лöсьöдiгöн, кредитъяс кузя урчитöм прöчентъяс серти субсидия ыджда арталiгöн Коми Республикаса экономика сöвмöдан министерство Коми Республикаса сьöм овмöс министерствокöд сёрнитчöмöн кырымалö кредитнöй организацияяскöд сёрнитчöмъяс.

6. Коми Республикаса сьöм овмöс министерство быд тöлысь вуджöдö Коми Республикаса экономика сöвмöдан министерстволы субсидияяс сетöм вылö сьöм медбöръяыслöн тайö Пöрадок дорö 2 содтöд серти форма кузя быд тöлысся сьöм сетöмöн, мыйта колö мынтыны Коми Республикаса республиканскöй бюджет тшöт весьтö гражданаöн кредитнöй организацияясысь оланiн стрöитöм либö ньöбöм вылö кредитъясысь прöчент мынтöм вылö рöскод юкöн кузя. Субсидия ыджда артавсьö кредитнöй организацияясöн сетöм пасйöдъяс подув вылын, кредитъяс кузя гражданаöн збыль мынтöм прöчентъяс арталöмöн.

7. Субсидияяс сетсьöны Коми Республикаса экономика сöвмöдан министерствоöн кредитнöй организацияясын гражданалöн тшöтъяс вылö сьöм вуджöдöмöн Коми Республикаса экономика сöвмöдан министерствоöн кредитъяс колана могöн видзöм йылысь юöр босьтöм бöрын.

8. Эрдöдсяс кö, мый сьöмсö видзöма абу колана могöн, гражданинлы сетöм став сьöмыс законодательствоöн индöм ногöн бергöдсьö Коми Республикаса республиканскöй бюджетö.

9. Субсидияяс оз сетсьыны прöчентъяс мынтöм кузя рöскод юкöн вылö, мый урчитöма да мынтöма гражданаöн нюжöдöм срока кредитнöй уджйöз кузя.

Оланiн стрöитöм либö ньöбöм вылö кредитнöй организацияясысь 

гражданаöн босьтöм кредитъяс кузя прöчент мынтöм кузя рöскод юкöн 

Коми Республикаса республиканскöй 

бюджетысь вештан (субсидируйтан) пöрадок дорö 

1 содтöд

__________________________________________

(меставывса асвеськöдлан органлöн ним)

гражданинсянь_____________________________, 

(ов, ним, вич)

кодi олö:__________________________________,

__________________________________________

паспорт серия___________ № ________________

сетöма____________________________________ 

(кодi да кор сетöма документсö)     

Чужан кадпас__________ ИНН_______________

ПФР страхöвöй эскöдан гижöдлöн номер (военнослужащöйяслы – эскöданпас номер)__________

Шыöдчöм

Кора вештыны (субсидируйтны) меным оланiн стрöитöм (ньöбöм ) вылö меöн босьтöм кредит кузя прöчент ставкалысь юкöн ______________________________________________________________

(кредитнöй организация ним)

____________ "____" лунся ___№-а кредитнöй сёрнитчöм серти____ во кежлö.

Прöчент ставка юкöн вештан (субсидируйтан) мында кора вуджöдны ________________________________________________________

(кредитнöй организация ним)

менам_______________________________________ №-а тшöт вылö.

Тöдмавсяс кö, мый сьöмсö видзöма абу колана могöн, кöсйыся бергöдны меным сетöм субсидиясö Коми Республикаса республиканскöй бюджетö.

Тайö шыöдчöм дорö пукта:

1) кредитнöй сёрнитчöмлысь копиясö _____ лист вылын;

2) кредитнöй организациялысь чöжöс ыджда йылысь _____ лист вылын справка;

3) оланiн бурмöдöмын судзсьытöмöн лыд вылö босьтöм йылысь справка; 

4) вöрзьöдны позьтöм эмбур вылö да сыкöд сделкаяс вылö эмбур инöд государственнöя пасйöм йылысь эскöдан гижöд копия либö законодательстволöн тшöктöмъяс серти пайö босьтöмöн оланiн стрöитöм (сьöм пуктöм) йылысь кырымалöм сёрнитчöм копия (ас керка стрöитысьяс оз сетны).

Шыöдчöмсö лöсьöдöма __________________ "____ " лунö

__________________                             _____________________

        (кырымпас)                                          (тыр кырымпас)

Оланiн стрöитöм либö ньöбöм вылö кредитнöй организацияясысь 

гражданаöн босьтöм кредитъяс кузя прöчент мынтöм вылö рöскод юкöн 

Коми Республикаса республиканскöй 

бюджетысь вештан (субсидируйтан) пöрадок дорö 

2 содтöд

Кредитнöй организацияясын оланiн стрöитöм либö ньöбöм вылö гражданаöн 

босьтöм кредитъяс кузя Коми Республикаса республиканскöй бюджет

 тшöт весьтö прöчент юкöн вештöм вылö субсидия 

рöштшöт

Рöштшöт кад:__________________________

д/в №


Кредитнöй сёрнитчöмлöн номер да кад


Ньöбан-вузалан сёрнитчöмлöн кад, ньöбан оланiнлöн адрес


Заёмщиклöн ов, ним, вич


Кредитнöй сёрнитчöм серти кредит сетан кад да бергöдан кад


Сетан кредит мында (шайт)


Кредит кузя öчереднöй мынтöм


Кредитöн вöдитчöмын лун лыд


Кредитнöй уджйöзлöн коляс (шайт)
Збыль мынтöм прöчент мында


Сёрнитчöм серти кредитнöй ставка (%)


Коми Республикаса респуб-ликанскöй бюджетысь бергöдöм вылö (субсидируйтöм вылö) ставка (%)


Коми Республикаса респуб-ликанскöй бюджетысь вештан (субсидируйтан) мында (шайт)











ставыс
сы лыдын нюжöдöм срока уджйöз





1
2
3
4
5
6
7
8
9
10
11
12
13
14

(Рöштшöт вöсна кывкутысь уполномочитöм мортлöн ов, ним, вич, чин, кырымпас)

исп. Исакова      8 655 пас

